
 
 
 
 
 
 
 
 
 
 

 
 
 
 
 
 
 

 
 
 
 

REUNIÓN DA XUNTA DE 
PORTAVOCES 

 
 

Día: 18.07.2023           Hora: 11:30  
 



 
 

 
A Xunta de Portavoces, celebrará sesión o próximo día 18 de xullo de 2023, ás 11.30 
horas, na sala Antonio Rosón do pazo do Parlamento. 
 
A orde do día é a seguinte: 
 
 

Punto 1.   Lectura e aprobación, se é o caso, do borrador da acta da reunión do día 11 
de xullo de 2023. 

 
Punto 2. Proposta de tramitación polo procedemento especial de lectura única da 

Proposición de lei do panteón de Galegas e Galegos Ilustres (doc. núm. 
55504, 11/PPL-000019). 

 
Punto 3. Solicitude de sesión extraordinaria específica do pleno e fixación do número 

de senadores en representación da Comunidade Autónoma de Galicia que 
corresponden proporcionalmente a cada grupo parlamentario (art. 165 do 
Regulamento do Parlamento de Galicia) (doc. núm. 55560; 11/PSND-
000004).  

 
Punto 4.  Solicitude de sesión extraordinaria do pleno formulada polo G.P. Popular de 

Galicia, do G.P. do Bloque Nacionalista Galego, e do G.P. dos Socialistas de 
Galicia  e fixación da orde do día (doc. núm. 55503, 11/SCPE-000006). 

 
Punto 5. Comunicacións, rogos e preguntas. 

 
 
O que lle comunico para o seu coñecemento e a súa convocatoria á devandita reunión. 
 
 
Santiago de Compostela, 14 de xullo de 2023 
 
 
 
 

Miguel Ángel Santalices Vieira 
Presidente 

 

Miguel Angel 
Santalices Vieira, 
Presidente

Firmado digitalmente por Miguel Angel 
Santalices Vieira, Presidente 
Nombre de reconocimiento (DN): cn=Miguel 
Angel Santalices Vieira, Presidente, 
email=miguel.angel.santalices.vieira@parla
mentodegalicia.es 
Fecha: 2023.07.14 13:47:07 +02'00'

Asinado dixitalmente por:

 

Miguel Angel Santalices Vieira, Presidente na data 14/07/2023 13:47:07

C
S

V
: R

E
X

IS
TR

O
-3

3A
e1

z1
M

E
-9

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

https://sede.parlamentodegalicia.gal/tramites/csv/REXISTRO-9e5JjeBB7-8


XI  LEXISLATURA 

 
 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ACTA DA REUNIÓN DA MESA-XUNTA DE PORTAVOCES  

DO 11 DE XULLO DE 2023. 

 
 
 
 
 



XI LEXISLATURA 

 
ACTA DA REUNIÓN DA MESA-XUNTA DE 
PORTAVOCES DO 11 DE XULLO DE 2023. 
 
 

 

 
No Pazo do Parlamento, na sala “Antonio Rosón”, reúnese a Mesa-Xunta de Portavoces, 
ás 11:35 horas do día 11 de xullo de 2023, martes, coa asistencia das seguintes persoas: 
 
MESA 
D. Miguel Ángel Santalices Vieira presidente 
Dª María Elena Candia López vicepresidenta primeira 
Dª María Corina Porro Martínez secretaria (que dá fe do acto) 
Dª Marina Ortega Otero vicesecretaria 
 
PORTAVOCES DOS GRUPOS PARLAMENTARIOS 
G.P. Popular de Galicia (P) 
D. José Alberto Pazos Couñago adxunto 
G.P. do Bloque Nacionalista Galego (BNG) 
D. Xosé Luís Bará Torres adxunto 
G.P. dos Socialistas de Galicia (S) 
D. Luis Manuel Álvarez Martínez titular 
Dª Matilde Begoña Rodríguez Rumbo adxunta 
 
XUNTA DE GALICIA 
Dª Blanca García-Señoráns Álvarez directora xeral de Relacións 

Institucionais e Parlamentarias 
PERSOAL 
D. Xosé Antón Sarmiento Méndez  letrado oficial maior 
Dª Purificación López Gómez letrada 
 

A sesión desenvólvese conforme á seguinte orde do día: 

«Punto 1.  Lectura e aprobación, se é o caso, dos borradores das actas das reunións dos 
días 20 e 27 de xuño de 2023. 

 Punto 2. Solicitude de sesión extraordinaria de pleno e da Comisión 1ª, Institucional, de 
Administración Xeral, Xustiza e Interior, e fixación das ordes do día (doc. núm. 
55231). 

 Punto 3. Comunicacións, rogos e preguntas». 

 
PUNTO 1. LECTURA E APROBACIÓN, SE É O CASO, DOS BORRADORES DAS ACTAS 
DAS REUNIÓNS DOS DÍAS 20 E 27 DE XUÑO DE 2023. 
 
D. Miguel Ángel Santalices Vieira, presidente, somete á consideración os borradores das 
actas das dúas últimas reunións da Xunta de Portavoces. Os portavoces dos grupos 
parlamentarios non formulan obxeccións. 
 
Xa que logo, a Xunta de Portavoces, aproba, por asentimento, as actas das sesións dos 
días 20 e 27 de xuño de 2023. 
 
PUNTO 2. SOLICITUDE DE SESIÓN EXTRAORDINARIA DO PLENO E DA COMISIÓN 1ª, 
INSTITUCIONAL, DE ADMINISTRACIÓN XERAL, XUSTIZA E INTERIOR, E FIXACIÓN 
DAS ORDES DO DÍA (DOC. NÚM. 55231). 
 



XI Lexislatura 

 
Acta da Mesa-Xunta Portavoces do 11.07.2023   (2 
 
 

 

O presidente, don Miguel Ángel Santalices Vieira, expón que a Mesa admitiu a trámite a 
solicitude, dos 42 deputados e deputadas do G.P. Popular de Galicia, de convocatoria das 
sesións extraordinarias da Comisión 1ª e do pleno, en relación coa cobertura dunha vacante 
de conselleiro do Consello de Contas, que se somete á consideración desta Xunta de 
Portavoces, consonte os artigos 67.3 e 98 do Regulamento. 
 
D. José Alberto Pazos Couñago, portavoz do G.P. Popular de Galicia, xustifica a 
solicitude anterior co obxecto de cumprimentar os requisitos regulamentarios para a elección 
do candidato proposto. A estes efectos suxire o día 18 de xullo para a sesión da comisión 1ª 
na que se sustanciaría a comparecencia do candidato proposto e na última semana de xullo 
a correspondente sesión plenaria.  
 
D. Xosé Luís Bará Torres e D. Luis Manuel Álvarez Martínez, portavoces dos grupos 
parlamentarios do Bloque Nacionalista Galego e dos Socialistas de Galicia, non 
manifestan obxeccións. 
 
En consecuencia, a Xunta de Portavoces acorda fixar as ordes do día das sesións 
extraordinarias seguintes 
 
- da Comisión 1ª, Institucional, de Administración Xeral, Xustiza e Interior: 
Punto único. Comparecencia do candidato proposto para cubrir unha vacante de conselleiro 
no Consello de Contas de Galicia. 
 
- e do Pleno do Parlamento: 
Punto único. Elección de candidato para a cobertura da vacante no Consello de Contas. 
 
PUNTO 3. COMUNICACIÓNS, ROGOS E PREGUNTAS. 
 
D. Xosé Luís Bará Torres, portavoz do G.P. do Bloque Nacionalista Galego, pregunta 
sobre as  datas  previstas no mes de xullo para as reunións da Xunta de Portavoces e de 
sesións plenarias extraordinarias. Sobre esta cuestión interveñen tamén D. Luis Manuel 
Álvarez Martínez e D. José Alberto Pazos Couñago, portavoces dos grupos 
parlamentarios do Bloque Nacionalista Galego e Popular de Galicia. 
 
O Presidente, Sr. Santalices Vieira, informa que procederá a convocatoria ou 
convocatorias correspondentes, se é o caso,  unha vez que se formalicen as solicitudes de 
sesións extraordinarias conforme ao Regulamento. 
 

Sen máis asuntos que tratar levántase a reunión ás 11:45 horas. 

 
      A secretaria 

V. e pr. 
O presidente 

 
 

       María Corina Porro Martínez 
   Miguel Ángel Santalices Vieira  



Á Mesa do Parlamento 

 

O Grupo Parlamentario Popular de Galicia, o Grupo Parlamentario do 

Bloque Nacionalista Galego e o Grupo Parlamentario dos Socialistas de 

Galicia, a través dos seus respectivos portavoces e da súa portavoz, presentan 

a seguinte Proposición de Lei do Panteón de Galegas e Galegos Ilustres, 

para súa tramitación en lectura única, de conformidade co disposto no artigo 

134 e concordantes do Regulamento da Cámara e polo procedemento de 

urxencia previsto no artigo 98 do devandito Regulamento. 

 

Exposición de motivos 

 

Todos os pobos conservan a súa identidade e fan visible a súa continuidade 

histórica a través de símbolos. Entre eles os Panteóns, como depositarios e 

custodios da memoria colectiva. Xunto con esta función primordial, os 

Panteóns cumpren outras dúas misións de grande importancia: por un lado, 

son un instrumento de recoñecemento e gratitude colectiva cara ás persoas 

que neles son honradas por teren destacado polos seus méritos; e, por outro, a 

memoria das súas obras e feitos serve de estímulo ás xeracións presentes 

para que traten de emular e superar os logros dos seus máis destacados 

devanceiros. 

 

En Galicia, estas ideas deron lugar, a finais do século XIX, con importante 

apoio institucional e un grande eco popular, a creación do Panteón de Galegos 

Ilustres. No ano 1891, por iniciativa da Sociedade Económica de Amigos do 

País de Santiago, o Concello de Santiago de Compostela, a Asociación 

Rexionalista Galega e un grupo de estudantes da Facultade de Dereito da 

Universidade, tomouse o acordo, co consentimento de Manuel Murguía e da 

familia de Rosalía de Castro, de trasladar os restos mortais da ilustre escritora 

desde o cemiterio de Adina, en Iria Flavia, ata a igrexa conventual de San 

Domingos de Bonaval, en Santiago de Compostela. Así, o 25 de maio de 1891, 

con este traslado, e co apoio entusiasta das colectividades galegas en 

América, comezou a súa andaina histórica o lugar simbólico que, por influencia 

da prensa galega da época, foi denominado Panteón de Galegos Ilustres.  

Posteriormente, co ánimo de consolidar o proxecto, no ano 1906 foi soterrado 

na mesma igrexa o líder rexionalista Alfredo Brañas, finado en 1900. En 1932, 

por iniciativa dun “feixe de galeguistas de Sant-Yago”, comezou a celebrarse o 

día 24 de xullo  “unha misa pol-as almas de Rosalía e de Brañas, na Eirexa 

onde as súas cinzas agardan a resurección final” concibida como un acto de 

“xuntanza da relixiosidade e do patriotismo galego”, segundo a crónica do acto 

publicada no número 104 da revista Nós. O golpe de Estado de 1936 e a 

Guerra Civil interromperon a celebración desta misa, ata que o Padroado da 

Fundación Rosalía de Castro, fundado en 1947, e que tiña entre os seus fins 

estatutarios o de “coidar do mausoleo de Rosalía na igrexa de San Domingos 

de Compostela”, asumiu en 1949 a organización dunha misa “votiva” cada 25 

de xullo, nun acto ao que logo seguiu unha ofrenda floral perante o monumento 

dedicado á poeta na Alameda compostelá ou no propio Panteón. E compre 

subliñar que dita celebración non correspondía nin coa data do nacemento nin 

coa do seu pasamento, senón coa que as Irmandades da Fala fixaran como 

Día Nacional de Galicia, o 25 de xullo. 

 

Quedou así patente que, ademais da súa dimensión relixiosa, este acto tiña un 

indubidable carácter de reivindicación da identidade galega, vencellada á figura 

de Rosalía de Castro. Deste xeito, San Domingos de Bonaval converteuse nun 

punto de encontro no que moitas persoas se xuntaban para dar, dentro dunha 

celebración relixiosa, testemuño de galeguismo, nunha práctica que tiña moito 

de resistencia e de loita por manter o facho da identidade galega durante a 

Ditadura. 

 

Os sucesivos enterramentos consolidaron San Domingos de Bonaval como un 

verdadeiro Panteón de Galegos Ilustres: O escultor Francisco Asorei, finado en 

1961 e soterrado ese mesmo ano; o poeta Ramón Cabanillas, finado en 1959 e 

soterrado no 1967; e o cartógrafo e matemático Domingo Fontán, finado en 

1866 e soterrado en 1968. Unha consolidación como símbolo da identidade 

galega que foi posible grazas aos esforzos conxuntos e a xenerosidade de 

varias institucións, tanto públicas como privadas, que coidaron o recinto e os 

sartegos das persoas alí honradas: A Igrexa e o Concello de Santiago, a 

Fundación Rosalía de Castro, o Museo do Pobo Galego, a Fundación Alfredo 

Brañas e a Fundación Castelao. 

 

A pesares de que o primeiro Presidente da Xunta elixido democraticamente, o 

Presidente Fernández-Albor, tomou posesión neste simbólico lugar, o Panteón 

non se desenvolveu nestas décadas de autogoberno, nin recibiu o 

recoñecemento do que, por xustiza, era merecente. Desde 1968 tan só se 

soterrou no Panteón de Galegos Ilustres a un dos máis senlleiros fillos de 

Galicia, Alfonso Rodríguez Castelao, finado en Bos Aires en 1950 e trasladado 

desde o cemiterio da Chacarita ao Panteón en 1984, por acordo do Parlamento 

de Galicia. 

 

Diante desta situación, e co obxectivo de recoñecer ao Panteón como un 

símbolo da identidade de Galicia e un lugar de referencia no devir da 

conciencia das novas xeracións, o Consello da Cultura de Galicia, de acordo 

cos Padroados das fundacións que honran a memoria das ilustres persoas 

soterradas en San Domingos de Bonaval, elaboraron e fixeron chegar ao 

Parlamento, agromando do talo do centenario do traslado dos restos mortais de 

Rosalía, unha proposta para a regulación do Panteón. Desde entón, tense 

avanzado para acadar un amplo acordo social e político dirixido a 

institucionalizar o Panteón de Galegos Ilustres, un acordo que abranguese 

tanto ás forzas políticas con representación parlamentaria; como aos 

propietarios dos espazos onde se ubica o Panteón (Igrexa e Concello); ás 

institucións públicas e privadas que promoven a cultura de Galicia (Consello da 

Cultura, Real Academia Galega ou Museo do Pobo Galego, entre outras); e 

aos padroados das mencionadas fundacións. Un acordo que ten como 

obxectivo que o Panteón desempeñe un papel vivo e activo como lugar de 

encontro, aprendizaxe e alento do sentir da comunidade dos galegos e galegas 

de dentro e de fóra do país. 

 

Por estes motivos, o Parlamento de Galicia recoñece a través desta Lei ao 

Panteón de Galegas e Galegos Ilustres como un elemento singular da nosa 

identidade, procedendo a sentar os principios que regularán a súa xestión, uso 

e conservación. 

A configuración do Panteón de Galegas e Galegos Ilustres como un símbolo da 

identidade de Galicia (artigo 1) encarregado de honrar á persoas e a feitos que 

representan a continuidade de nosa singular personalidade como pobo (artigo 

2), fai necesaria a participación das institucións, tanto públicas como privadas, 

máis representativas do conxunto do país e da súa cultura. A forma elixida para 

institucionalizar o Panteón é a de Fundación pública autonómica, porque é a 

máis acaída para facilitar a cooperación entre todas as institucións públicas e 

privadas chamadas a cumprir cos obxectivos perseguidos; ao tempo que 

garante, polo seu carácter público e vencellamento ao Parlamento, a súa 

continuidade no tempo, a súa sostibilidade económica, e o seu carácter de 

símbolo compartido, á marxe de ningunha outra condición que a común 

pertenza ao pobo galego (artigo 3). 

 

Para preservar o carácter institucional do Panteón, a Lei predetermina no seu 

artigo 4 a composición do Padroado da Fundación, composta por oito 

membros, que representan aos poderes lexislativo e executivo da Comunidade 

Autónoma  e aos titulares demaniais e patrimoniais dos espazos que 

conformarán o Panteón de Galegas e Galegos Ilustres; todos eles presididos 

pola persoa titular da Presidencia do Parlamento de Galicia, institución 

representativa do conxunto do pobo galego.  

 

Para garantir que se manteñan no tempo os consensos que inspiran e levan á 

aprobación desta Lei, no seu artigo 6 se establecen maiorías cualificadas no 

Padroado para a aprobación das normas esenciais de funcionamento en 

relación cos usos do Panteón de Galegas e Galegos Ilustres, que en todo caso 

deberán ser respectuosos coa natureza e significado do lugar; e en relación 

coas honras, protocolos e cerimoniais que se realicen no futuro. 

 

Para facilitar a participación na Fundación e nas súas actividades de cantas 

institucións ou persoas, que polo seu vencellamento histórico ou presente, ou 

pola súa capacidade de asesoramento, poidan contribuír a dar cumprimento 

aos obxectivos e fins do Panteón, o artigo 7 crea unha ampla Comisión 

Asesora aberta a novas incorporacións temporais ou definitivas. 

En definitiva, coa presente Lei recoñécese ao Panteón de Galegas e Galegos 

Ilustres como un elemento singular da identidade de Galicia, de maneira que, 

tal e como evocara Afonso Castelao na súa “Alba de Groria”, pronunciada en 

Bos Aires o 25 de xullo de 1948, o Panteón, honrando “as nobres dinidades e 

os fortes caraiteres que deu Galiza no decorrer da súa Hestoria”, serva para 

que “co seu simbolismo nos deixe ver o pasado para proveito do futuro”. 

 

 

Artigo 1.- O Panteón de Galegas e Galegos Ilustres 

 

O Panteón de Galegas e Galegos Ilustres, símbolo da identidade do pobo 

galego e da súa continuidade histórica, é o espazo físico destinado a honrar e 

perpetuar a memoria das persoas que teñan contribuído significativamente á 

afirmación da identidade de Galicia, ao coñecemento desa identidade e a súa 

defensa, así como ao desenvolvemento do progreso do pobo galego, en 

particular, e da humanidade en xeral. 

 

 

Artigo 2.- Obxecto e Fins 

 

No Panteón de Galegas e Galegos Ilustres, dándolle continuidade ao Panteón 

de Galegos Ilustres sito na Igrexa de San Domingos de Bonaval en Santiago de 

Compostela, honrarase ás galegas e galegos que se teñan distinguido ao longo 

da súa vida polos servizos prestados a Galicia, particularmente: 

 

- Na defensa dos valores compartidos polo pobo galego, como o respecto a 

dignidade das persoas e aos seus dereitos, a liberdade ou a solidariedade. 

- Na reivindicación da cultura, da lingua galega e da personalidade histórica 

de Galicia. 

- Na contribución ao coñecemento científico, o desenvolvemento das ciencias 

humanas, sociais, naturais, da saúde, ou tecnolóxicas. 

- Na creación artística e literaria galega. 

Artigo 3.- Fundación Panteón de Galegas e Galegos Ilustres. 

 

1.- Coa finalidade de interese xeral da conservación, xestión e promoción do 

Panteón de Galegas e Galegos Ilustres, así como a dos valores que 

representa, o Parlamento de Galicia promoverá a constitución dunha fundación 

pública coa denominación “Fundación Panteón de Galegas e Galegos Ilustres”, 

que actuará baixo o seu control, dependencia ou tutela. A esta Fundación 

seranlle de aplicación as leis autonómicas que regulan as fundacións de 

interese galego e as fundacións do sector público autonómico, coas 

especialidades establecidas nesta lei. 

 

2.- A Fundación Panteón de Galegas e Galegos Ilustres terá personalidade 

xurídica propia, contará co seu propio patrimonio e tesourería e gozará de 

autonomía de xestión nos termos previstos na lexislación indicada neste artigo. 

 

3.- O Parlamento de Galicia, a través da Mesa conxuntamente coa Xunta de 

Portavoces, exercerá as funcións que a normativa que regula as fundacións do 

sector público autonómico atribúe ao Consello da Xunta. Para o exercicio 

destas funcións e as demáis que lle correspondan contará co asesoramento e 

colaboración dos Servizos da Cámara. 

 

4.- O Parlamento, ademáis da aportación que efectúe á dotación inicial da 

Fundación, que en todo caso será maioritaria, incorporará anualmente aos 

orzamentos xerais da Xunta de Galicia, dentro da súa sección, recursos 

suficientes para dar cumprimento aos fins do Panteón de Galegas e Galegos 

Ilustres. Así mesmo, os Estatutos da Fundación preverán que o Padroado 

encargue o exercicio da xestión ordinaria ou administrativa das actividades da 

Fundación aos servizos da Cámara, que executarán os ingresos e os gastos 

previstos nos orzamentos anuais da Fundación Panteón de Galegas e Galegos 

Ilustres, de acordo coas normas previstas nas leis que regulan o réxime 

económico e financeiro das fundacións públicas autonómicas. 

Artigo 4.- Presidencia e Padroado 

 

A escritura de constitución preverá que o Padroado da Fundación Panteón de 

Galegas e Galegos Ilustres estea presidido pola persoa titular da Presidencia 

do Parlamento de Galicia, para o que contará coa asistencia dos Servizos do 

Parlamento. Ademáis do Presidente, formarán parte do Padroado as persoas 

integrantes da Mesa do Parlamento, e as seguintes persoas en representación 

das correspondentes institucións:  

 

 Pola Xunta de Galicia, a persoa titular da Presidencia ou a persoa 

membro do Consello da Xunta en quen delegue. 

 Polo Concello de Santiago de Compostela, o persoa titular da Alcaldía, 

ou a persoa membro da Corporación Municipal na que delegue. 

 Pola Arquidiocese de Santiago de Compostela, o arcebispo de 

Compostela ou persoa na que delegue. 

 

 

Artigo 5.- Domicilio. 

 

A Fundación Panteón de Galegas e Galegos Ilustres estará domiciliada na sé 

do Parlamento de Galicia en Santiago de Compostela, sen prexuízo do 

establecido na Disposición Transitoria desta lei. 

 

 

Artigo 6.- Funcionamento 

 

1.- A Fundación Panteón de Galegas e Galegos Ilustres actuará conforme ao 

previsto na normativa indicada no artigo 3 e nos seus Estatutos. 

 

2.- Os Estatutos da Fundación Panteón de Galegas e Galegos Ilustres 

contemplarán, cando menos, as normas básicas para o establecemento das 

seguintes regulamentacións: 

a) Un Regulamento de Usos do espazo do Panteón de Galegas e Galegos 

Ilustres, que garanta unha utilización respectuosa e decorosa apropiada as 

súas finalidades, particularmente na contorna dos soterramentos físicos do 

actual Panteón de Galegos Ilustres. 

b) Un regulamento de honras, protocolo e cerimonial, que prevea os 

requisitos mínimos que xustifiquen a concesión de novas honras no Panteón de 

Galegas e Galegos Ilustres. 

 

3.- Para as decisións que afecten ao desenvolvemento dos regulamentos de 

usos e de honras, o Padroado procurará o acordo unánime dos seus membros, 

e en todo caso adoptará as súas decisións por unha maioría cualificada de tres 

cuartos das persoas integrantes. 

 

4.- Garantirase a apertura ao público do Panteón, difundindo e fomentando as 

visitas a este espazo emblemático, así como a celebración de actos de 

recoñecemento e homenaxe ás personalidades que alí están soterradas por 

organizacións sociais, culturais ou políticas, no marco do decoro e respecto 

que debe presidir este lugar. 

 

Artigo 7.- Comisión Asesora. 

 

1.- Para o cumprimento dos seus fins, e particularmente para o asesoramento 

do Padroado da Fundación na aplicación dos Regulamentos de Uso e de 

Honras, os Estatutos da Fundación incluirán a creación dunha  Comisión 

Asesora da que formarán parte, presididos pola persoa titular da Presidencia 

da Fundación ou membro do Padroado en quen delegue, un representante de 

cada unha das seguintes institucións: o Consello da Cultura de Galicia; a Real 

Academia Galega; a Real Academia Galega das Belas Artes; as tres 

Universidades públicas de Galicia; as Consellerías da Xunta que teñan 

atribuídas as funcións de Cultura e Patrimonio Histórico e de Facenda e 

orzamentos; o Concello de Santiago; a Arquidiócese de Santiago de 

Compostela; o Museo do Pobo Galego; e, de estar constituídas e en 

funcionamento, unha persoa representante da Sociedade Económica de 

Amigos do País de Santiago, e un representante de cada un dos padroados 

que honran a memoria das persoas soterradas no Panteón de Galegos Ilustres.  

 

2.- Á Comisión Asesora poderán incorporarse, con carácter permanente ou 

para asesoramentos específicos, aquelas outras representacións ou persoas 

que o Padroado considere oportuno. 

 

DISPOSICIÓN ADICIONAL PRIMEIRA  

 

Tendo en conta o carácter histórico do Panteón sito na igrexa de San 

Domingos de Bonaval, non se realizarán novos enterramentos no mesmo, sen 

prexuízo do disposto no artigo 2. 

 

 

DISPOSICIÓN ADICIONAL SEGUNDA 

 

Por razóns de eficacia e economía de medios, a Fundación Panteón de 

Galegas e Galegos Ilustres e a Consellería da Xunta de Galicia competente en 

materia de Cultura poderán asinar un Convenio de colaboración para que os 

servizos competentes do Museo do Pobo Galego asuman a xestión material 

ordinaria do espazo físico do Panteón en San Domingos de Bonaval, coa 

adecuada compensación financeira dos gastos adicionais en que incorra.  

 

 

DISPOSICIÓN ADICIONAL TERCEIRA 

 

A persoa que ostente a Presidencia do Parlamento informará de todas as 

actuacións e acordos conducentes a constitución da Fundación á Mesa do 

Parlamento, así como dos acordos que, unha vez constituída, se adopten no 

Padroado. En relación cos Estatutos e os Regulamentos de Usos e Honras 

será consultada a Mesa coa Xunta de Portavoces 

DISPOSICIÓN TRANSITORIA  

 

1.- A constitución da Fundación realizarase mediante escritura pública de 

acordo co previsto no artigo 3, actuando como fundadores o Parlamento de 

Galicia, a Administración Xeral da Comunidade Autónoma de Galicia, o 

Concello de Santiago de Compostela e a Arquidiócese de Santiago de 

Compostela, que determinarán de común acordo os estatutos da Fundación así 

como a súa dotación inicial.  

 

2.- En particular, co obxectivo de darlle continuidade ao Panteón de Galegos 

Ilustres, faranse as xestións necesarias para que tanto a Arquidiócese 

compostelá como o Concello de Santiago de Compostela, no momento da 

constitución ou con posterioridade, cedan á Fundación Panteón de Galegas e 

Galegos Ilustres o uso, respectivamente, da Igrexa de San Domingos de 

Bonaval e a parte de terreo público municipal imprescindible dada a súa 

vinculación física co mesmo, que será delimitado polo Concello no convenio de 

cesión. 

 

3.- A Presidencia do Parlamento de Galicia promoverá, á maior premura desde 

a entrada en vigor da presente Lei, á realización de todas as xestións 

necesarias dirixidas á obtención dos acordos precisos para a constitución e 

rexistro da Fundación Panteón de Galegas e Galegos Ilustres, procurando, en 

particular, a cesión do uso dos espazos recollidos no número anterior polo 

Concello de Santiago e a Arquidócese de Santiago de Compostela polo 

máximo tempo posible. Así mesmo, unha vez constituida a Fundación, 

promoverá a formalización do convenio de colaboración previsto na Disposición 

Adicional Segunda. 

 

DISPOSICIÓN DERRADEIRA 

 

Esta Lei entrará en vigor ao día seguinte da súa publicación no Diario Oficial de 

Galicia. 

Antecedentes 

 

 Constitución Española de 1978 

 Lei Orgánica 1/1981, de 6 de abril, de Estatuto de Autonomía para 

Galicia. 

 Lei 12/2006, do 1 de decembro, de fundacións de interese galego. 

 Lei 16/2010, do 17 de decembro, de organización e funcionamento da 

Administración xeral e do sector público autonómico de Galicia. 

Á Mesa do Parlamento 
 
As deputadas e deputados do Grupo Parlamentario Popular de Galicia, 
do Grupo Parlamentario do Bloque Nacionalista Galego, do Grupo 
Parlamentario dos Socialistas de Galicia, ao abeiro do disposto no 
artigo 67, 98 e concordantes do Regulamento da Cámara, solicitan: 
 
A convocatoria dunha sesión extraordinaria do Pleno do Parlamento de 
Galicia, coa seguinte orde do día:  
 

Punto único.- Designación das senadoras ou senadores 
representantes da Comunidade Autónoma de Galicia (Art. 165 do 
Regulamento do Parlamento de Galicia) 

 
 
Santiago de Compostela, 14 de xullo de 2023 

Á Mesa do Parlamento 
 
As deputadas e deputados do Grupo Parlamentario Popular de Galicia, 
do Grupo Parlamentario do Bloque Nacionalista Galega, do Grupo 
Parlamentario dos Socialistas de Galicia, ao abeiro do disposto no 
artigo 67, 98 e concordantes do Regulamento da Cámara, solicitan: 
 
A convocatoria dunha sesión extraordinaria do Pleno do Parlamento de 
Galicia, coa seguinte orde do día:  
 

Punto 1.- Proposta de tramitación polo procedemento especial de 
lectura única da Proposición de lei, do G.P. Popular de Galicia, do 
G.P. do Bloque Nacionalista Galega e do G.P. dos Socialistas de 
Galicia do Panteón de Galegas e Galegos Ilustres e, se é o caso, 
debate e votación 

 
Santiago de Compostela, 13 de xullo de 2023 
 
 
 

 

 
Asinado dixitalmente por: 

 
Pedro Puy Fraga na data 12/07/2023 20:28:40 

 
Ana Pontón Mondelo na data 13/07/2023 10:41:16 

 
Luis Manuel Álvarez Martínez  na data 13/07/2023 10:43:52 

 
Alfonso Rueda Valenzuela na data 13/07/2023 10:50:52 

 
Katherinie Varela Fernández na data 13/07/2023 10:51:22 

 
Moisés Blanco Paradelo na data 13/07/2023 10:51:37 

 
Ángel Rodriguez Conde na data 13/07/2023 10:51:50 

 
Paula Mouzo Mas na data 13/07/2023 10:52:03 

 
Susana López Abella na data 13/07/2023 10:52:16 

María Belén Salido Maroño na data 13/07/2023 10:52:29 

 
Fernando Pérez Domínguez na data 13/07/2023 10:52:44 

 
Rodríguez Pérez, Moisés na data 13/07/2023 10:52:59 

 
Gómez Salgado, Carlos na data 13/07/2023 10:53:13 

 
Cachafeiro Anta, Belén na data 13/07/2023 10:53:29 

 
Prado Patiño, Jesús Miguel na data 13/07/2023 10:53:44 

 
López Sánchez, Rosalía na data 13/07/2023 10:54:04 

 
Pardo López, Adrián na data 13/07/2023 10:54:19 

 
Freire Vázquez, María Begoña na data 13/07/2023 10:54:36 

 
Manuel Santos Costa na data 13/07/2023 10:54:50 

 
María Felisa Rodríguez Carrera na data 13/07/2023 10:55:04 

 
Ana Belén García Vidal na data 13/07/2023 10:55:21 

 
Marta Rodriguez Vispo Rodriguez na data 13/07/2023 10:55:38 

 
José Luis Ferro Iglesias na data 13/07/2023 10:55:56 

 
Teresa Egerique Mosquera na data 13/07/2023 10:56:13 

 
Rubén Lorenzo Gómez na data 13/07/2023 10:56:30 

 
José Alberto Pazos Couñago  na data 13/07/2023 10:56:46 

 
María Corina Porro Martínez  na data 13/07/2023 10:57:05 

 
María Sol Díaz Mouteira  na data 13/07/2023 10:57:23 

 
José Manuel Balseiro Orol  na data 13/07/2023 10:57:41 

 
Carmen María Pomar Tojo na data 13/07/2023 10:58:00 

 
María Elena Suárez Sarmiento na data 13/07/2023 10:58:17 

 
María Guadalupe Murillo Solís na data 13/07/2023 10:58:39 

José Antonio Armada Pérez na data 13/07/2023 10:58:58 

 
Noelia Pérez López na data 13/07/2023 10:59:24 

 
Miguel Ángel Santalices Vieira na data 13/07/2023 10:59:47 

 
María Encarnación Amigo Díaz na data 13/07/2023 11:00:15 

 
Ramón Carballo Páez na data 13/07/2023 11:00:39 

 
Raquel Arias Rodríguez na data 13/07/2023 11:01:05 

 
Cristina Sanz Arias na data 13/07/2023 11:01:26 

 
Francisco José Conde López na data 13/07/2023 11:01:42 

 
María Elena Candia López na data 13/07/2023 11:01:57 

 
Paula Prado del Río na data 13/07/2023 11:02:13 

 
Borja Verea Fraiz na data 13/07/2023 11:02:30 

 
Diego Calvo Pouso na data 13/07/2023 11:02:45 

 
Olalla Rodil Fernández  na data 13/07/2023 11:26:41 

 
Xosé Luis Bará Torres  na data 13/07/2023 11:26:51 

 
Rosana Pérez Fernández  na data 13/07/2023 11:26:56 

 
Cristina Fernández Davila na data 13/07/2023 11:27:03 

 
Diego Lourenzo Moura na data 13/07/2023 11:27:07 

 
Carmela González Iglesias na data 13/07/2023 11:27:14 

 
Paulo Ríos Santomé  na data 13/07/2023 11:27:20 

 
Alexandra Fernández Gómez  na data 13/07/2023 11:27:52 

 
María Montserrat Prado Cores  na data 13/07/2023 11:28:01 

 
Iago Tabarés Pérez-Piñeiro  na data 13/07/2023 11:28:08 

 
Noa Presas Bergantiños  na data 13/07/2023 11:28:18 

María del Carmen Aira Díaz  na data 13/07/2023 11:28:26 

 
Daniel Castro García  na data 13/07/2023 11:28:33 

 
Xosé Luis Rivas Cruz na data 13/07/2023 11:28:42 

 
Mercedes Queixas Zas  na data 13/07/2023 11:28:51 

 
Ramón Fernández Alfonzo  na data 13/07/2023 11:28:59 

 
Daniel Pérez López  na data 13/07/2023 11:29:08 

 
Iria Carreira Pazos na data 13/07/2023 11:29:15 

 
Matilde Begoña Rodríguez Rumbo  na data 13/07/2023 11:31:20 

 
Julio Torrado Quintela  na data 13/07/2023 11:31:32 

 
María Leticia Gallego Sanromán na data 13/07/2023 11:31:42 

 
Patricia Otero Rodríguez  na data 13/07/2023 11:31:51 

 
María del Carmen Rodríguez Dacosta  na data 13/07/2023 11:32:06 

 
Gonzalo Caballero Míguez  na data 13/07/2023 11:32:18 

 
Marina Ortega Otero  na data 13/07/2023 11:32:29 

 
Pablo Arangüena Fernández  na data 13/07/2023 11:32:42 

 
Paloma Castro Rey  na data 13/07/2023 11:32:57 

 
Noa Susana Díaz Varela  na data 13/07/2023 11:33:14 

 
Martín Seco García  na data 13/07/2023 11:33:28 

 
Noelia Otero Lago na data 13/07/2023 11:33:42 

 
Eduardo Ojea Arias na data 13/07/2023 11:33:50 

	Convocatoria do 18  de xullo de 2023           
	1. Lectura e aprobación, se é o caso, do borrador da acta da reunión do día 11 de xullo de 2023. 
	2. Proposta de tramitación polo procedemento especial de lectura única da Proposición de lei do panteón de Galegas e Galegos Ilustres (doc. núm. 55504, 11/PPL-000019)
	3. Solicitude de sesión extraordinaria específica do pleno e fixación do número de senadores en representación da Comunidade Autónoma de Galicia que corresponden proporcionalmente a cada grupo parlamentario (art. 165 do Regulamento do Parlamento de Galicia) (doc. núm. 55560; 11/PSND-000004)
	4. Solicitude de sesión extraordinaria do pleno formulada polo G.P. Popular de Galicia, do G.P. do Bloque Nacionalista Galego, e do G.P. dos Socialistas de Galicia  e fixación da orde do día (doc. núm. 55503, 11/SCPE-000006)
	5. Comunicacións, rogos e preguntas.       



